
Inatsisartut Suleriaasianni 8 36 naapertorlugu apeqqutegaat aallaavigalugu siunnersuut imaattoq
matumuuna sagqqummiuppara:

Qanoq iliornikkut tusagassiortunngorusunneq annertusarsinnaanersoq pillugu apeqqutegaat
aallaavigalugu Inatsisartunut oqallisissiassatut siunnersuut.

(Inatsisartunut ilaasortag Agqalu C. Jerimiassen, Atassut)

Pissaanerup pingasogiusamik agguataarnerata avataatigut tusagassiorfiit sisamaattut
inissisimasussaapput. Kiffaanngissuseqarlutik inuiagatigiinni eqgunngitsut pissusissamisuunngitsut
allaallu apeqqusigassat siammartertartussaavaat. Tassaappullu innuttaasut sinnerlugit
uparuaasinnaassusillit.

Ullutsinnili nunatsinni tusagassiorfiit tusagassiortullu tatiginanngitsutut sullarluttutullu inogatitsinniit
nalilerneqartualerput. USA-mi praesidentiusimasoq Donald Trump ilaarlugu, immagaluunniit periusaa
atorlugu innuttaasut tusarusunngisaminnik tusaallutillu tusagassiinerliuisutut suaarutegartalersimapput.

Allaammi innuttaasut naammagittaalliortuarput tujorminartuinnarnik tusarlerneqgarusugatik,
nutaarsiassanillu nuannernerusunik noqgaallutik. Tusagassiorfiit tusaarusutatsinnik immersuissallutik
pisussaaffiginngilaat. Kiffaanngissusegarnerat tamatigut illersugassaavoq pissutsinillu
nuanniikkaluartunilluunniit tusagassiisarnissaat pisariagavimmat.

Paasinarpoq tusagassiortunngorusussuseq appasimmat, tusagassiorfinnilu sulisussaalegineq
takussaaleqgasoq ersarilluni. Naak Inatsisartuniit tusagassiortut tusagassiorfiillu innuttaasuniit ganoq
isiginegarnersoq susinnaanngikkaluaripput, atugassarititaasut iliuuseqaqgataaffigisinnaavagut. Uagullu
ginikkat tusagassiortut ganog eqqgartornerigut, tatiginanngissaarinaveersaarnikkullu aamma
allannguegataasinnaalluta.

Qujanartumik suut tusaarusunnerlutigit aalajangersinnaavarput, suna atuassanerlutigu. Aamma tv
radiolu gameriaannaavagut malinnaaffigerusunngikkutsigit. Ajoraluartumilli isumagartogalersimavoq
pinngitsoorata tamaasa naalaartariagarigut, naak pinngitsaaliissutaanngikkaluartut. Ajoraluartumilli
isumagalersimavugut tusagassiortut tusarliuttagaat aalajangeeqataaffigisinnaallutigit, suullu
sammissaneraat, ganorlu sammivilerlugit ogaatiginegassanersut. Tassa ilikkagassarput.



Tusagassiortunngorusunnermi annertusassagutsigu ganoq allatut iliorsinnaavugut? Siullertut
tusagassiortut suliffimmi atugaat suliffegarfiup pitsanngorsarsinnaavaat, uagullu
tusagassiortunngorniartunut ilinniarfik pilerinarsarnerusinnaavarput, naammassillutillu sulilerpata
kiffaanngissuseqarlutik tusarliiuartarnissaat ataavartinniarsaralutigu.

Ilisimasassarpullu aana; tusagassiorfiit kiffaanngissusillit nammineerlutik ogariartuut
ilusilersorsinnaasussaavaat, aamma politikkikkut pissutsit apegqqusersinnaasussaavaat,
isumagatiginngikkaluarutsigilluunniit. Nunarsuatsinnilu tusagassiorfiit kiffaanngissusillit pissutsinut
gaqilerillutik allaat politikkikkut ogallisigineganngikkaluartut politikkikkut pingaarutilittut
inissiisinnaassuseqarlutik.*

Atassummiillu isumagarpugut nunatsinni tusagassiorfiit ingerlalluassappata, tusagassiortuunerlu
pilerinartissagutsigu, uagut peqataasariagarpugut tusagassiuutit kiffaanngissuseqartuarnissaat
anguniarlugu. Uparuaannavikkutsigimmi tusagassiortuuneq pilerinarunnaavissaaq allaallu
tusagassiorfiit sulisussaaleqisalissallutik. Tassungalu killereeratta maani inersuarmi ammasumik
ogallissaarillunga isummasi tusarusuppagut.

